
ისევე როგორც მშვიდობის პარკების იდეა, ასევე ჩემი ნაშრომიც ემსახურება მცდელობას, 

მსოფლიო იქცეს უკეთეს ადგილად, სადაც ომისა თუ სისხლისღვრისკენ ლტოლვა და მისი 

საჭიროება აღარ იქნება. ამისათვის კი აუცილებელია ინფორმაციის გავრცელება და 

ცნობიერების ამაღლება, ამ კონკრეტულ შემთხვევაში კი ვისაუბრებ საერთოშორისო 

ტრანსსასაზღვრო, დარეზერვებულ მშვიდობის ზონაზე.   

დედამიწაზე სადაც სულ მცირე 3 ცხელი წერტილი მუდმივად არის აქტიური და ხალხი 

უმოწყალოდ, დაუსრულებლად იხოცება, ბუნებრივია რომ ადამიანებს აღარ შეუძლიათ 

მარტივად წარმოიდგინონ ისეთი შესაძლებლობის არსებობა, რომელიც ქვეყანათაშორის 

დაპირისპირებასა და დაძაბულობას, მოაგვარებს უმოკლეს დროში,ერთი შეხედვით 

„უბრალო“ დაცული ტერიტორიითა და მისი ცხელ წერტილში დაარსებით. სწორედ ამ 

მიზეზით ჩემთვის,განსაკუთრებით როგორც აფხაზეთიდან დევნილისთვის, მნიშვნელოვანია 

რომ გავავრცელო ინფორმაცია სიმშვიდის დამყარების ერთ-ერთ ოპტიმალურ და რეალურ 

გზაზე და ადამიანებს ვუბიძგო ემოციური და გონებრივი მზაობისკენ, იმ შემთხვევისთვის თუ 

საქართველოშიც დაარსდება ერთ დღს მშვიდობის პარკი.  

მშვიდობის პარკი, როგორც უკვე ვახსენე, ძირითადად ორიენტირებულია 

დაპირისპირებულ მხარეებს შორის მშვიდობის დამყარებასა და მათში კავშირის 

განმტკიცებაზე, მაგრამ ზემოხსენებულთან ერთად, დაცულ ტერიტორიაზე არსებული 

ბუნებრივი რესურსები კონსერვაციის ქვეშ არის და მასზე არანაირი უარყოფითი 

ანთროპოგენული ფაქტორი არ მოქმედებს.  სწორედ ამიტომაა ის უნიკალური.  

უნდა ითქვას რომ მშვიდობის პარკები ნათელი მაგლითია, თუ როგორ როგორ შეიძლება 

მწვავე,შეიარაღებული კონფლიქტები ისე მოგვარდეს, რომ თავიდან ავირიდოთ მსხვერპლი, 

დავიცვათ ბიომრავალფეროვნება და ხელი შევუწყოთ მდგრად განვითარებას. 

